Luzerner Dialekt:
Hallo, ech chome us em Kanton Luzern. Jetzt verzell ech üch e chlini Gschecht: E Frai goht met erne Chend use i d Natur. Ufnere Wise enteckt sie Mariechäfer, wo a de Gräser i de Höchi ue chlättered. D Muetter und d Chend, sueched Löwezahn und pflöcked ne. Denn gönd si weder hei und wäsched das wo si gsammlet hend im Lavabo. Es Chend dehi vom Hocker, schlod sech de Chopf ah ond fod afo brüele. Oms Chend z tröste bereited d Frau es feins Zvierei met em gsammlete Löwerzan zue. Sie schnidet de fröschi Löwezahn chli. Denn schniert sie Butter uf e Brotabschnitt und streud de Löwezahn dröber. Dezue bechond s Chend épfuschnetzli vom Buurehof. Das Zviei hend si sehr gärn. S Betschgi ond de Räscht vom Löwezahn brengen d Chender i de Häsli use i Garte. Die frässed das feine Züg schnell uf. D Frau luegt usem Fenschter und gsed z frede wie alli Chend fröhlech lached.

